Հունիսի ֆլեշմոբին առաջադրված խնդիրների լուծումներ
Երկրորդ մակարդակ

1. Այն դեպքն է, երբ խնդիրը լուծելիս պետք է «կարդալ» վերջից․
 35 x 5 – 25 = 150

150 : 5 = 30

Հասմիկ Իսրայելյան
Այսպիսի խնդիրները շատ հարմար է լուծել այսպես կոչված վերջից: Նախ գտնենք 35 և 5 արտադրյալը՝ 35*5=175: Այժմ նորից կարդանք խնդիրը. Արմանի մտապահած թվի և 5-ի արտադրյալը 25-ով փոքր է 175-ից: Կատարենք նույն դատողությունները և գտնենք  175-25=150: Այժմ նորից կարդանք խնդիրը. Արմանի մտապահած թվի և 5-ի արտադրյալը 150 է: Կատարելով  նույն դատողությունները կգտնենք  Արմանի մտապահված թիվը 150:5=30:

Թաթուլ Շահնազարյան
Շատ հավանական է, որ սովորողը հենց այս ճանապարհով էլ լուծի խնիրը և ճիշտ պատասխանը ստանա: Փորձենք մի քիչ խաղալ այս խնդրի հետ:

Նախ պատասխանենք հարցի՝ մտապահած թիվը 35-ից մե՞ծ է, թե՝ փոքր: Մեզ հայտնի է, որ մտապահած թվի և 5-ի արտադրյալը փոքր է 35-ի և 5-ի արտադրյալից: Եթե սովորողը եզրակացություն չի անում, փորձեր կատարենք: Վեցնենք իրարից տարբեր երկու թիվ և յուրաքանչյուրը բազմապատկենք 5-ով: Համեմատենք ստացված արտադրյալները: Կտեսնենք, որ մեծ թվին համապատասխանում է մեծ արտադրյալ: Մի ուրիշ թվազույգի համար էլ փորձենք: Մինչև սովորողը կասի, որ մեր մտապահած թիվը փոքր է 35-ից: Հաշվենք 34-ի և 5-ի արտադրյալը՝ կստանանք 170, որը արտադրյալից՝ 175-ից փոքր է 5-ով: Հաշվենք 33-ի և 5-ի արտադյալը, կստանանք 165, որը   35-ի և 5-ի արտադրյալից փոքր է 10-ով: Եթե սովորողը գլխի կընկնի, որ մտապահած թիվը 5-ով է փոքր 35-ից, լավ: Եթե ոչ կշարունակենք մինչև հասնենք 30-ին:
Դիտարկումը Գևորգ Հակոբյանի

Պատասխան՝ 30:

2.  Սովորողը պետք է նկատի  հետևյալ  օրինաչափությունը՝
11*2=22

12*3=36

13*4=52

14*5=70

Գրետա Բակունց

Վերևի շարքում նկատում ենք, որ թվաբանական պրոգրեսիա է, որի տարբերիչը 1 է: Այսինքը, բնական թվերից յուրաքանչյուրը, սկսած երկրորդ անդամից՝ 12 թվից, իր նախորդից մեծ է 1-ով: Ներքևի թվերի շարքը փոքր ինչ այլ է: Նկատում ենք, որ յուրաքանչյուր թիվ ներքևի շարքից, առաջին շարքի համապատասխան թվի բազմապատիկ է: 

11 x 2 = 22

12 x 3 = 36

13 x 4 = 52

14 x 5 = 70

Ստանում ենք, որ բացակայող թիվը ստանալու համար պետք է 14 x 5 = 70:
Սմբատ Պետրոսյան

Կարելի է և այսպես՝ առանց վերևի շարքի հետ կապվելու: Դիտարկենք միայն ներքևի շարքի թվերը: Երկրորդ և առաջին թվերի տարբերությունը 14 է, երրորդ և երկրորդ թվերի տարբերությունը՝ 16: Կարելի է ենթադրել, որ չորրորդ և երրորդ թվերի տարբերությունը պետք է լինի 18: Այսինքն, չորրորդ թիվը 70 է:

Դիտարկումը Գևորգ Հակոբյանի:

Պատասխան՝ 70:
3. Գիտենք, որ թվի ամենափոքր բազմապատիկը և ամենամեծ բաժանարարը հենց ինքն է, հետևաբար․ 21 – 21 = 0 

Հասմիկ Իսրայելյան

Ցավոք, այս հարցին իմ ստուգած աշխատանքներում չկար ճիշտ պատասխան: 

Բաժանարարը բնական թիվ է, որի վրա որևէ այլ թիվ բաժանվում է առանց մնացորդի: 

21-ի բաժանարարներն են 1, 3, 7, 21 

Թվի բազմապատիկ կոչվում է այն թիվը, որը առանց մնացորդ բաժանվում է այդ թվի վրա:
21-ի բազմապատիկներն են 21, 42, 63,…

 Այժմ մնում է 21 – 21 = 0

Սմբատ Պետրոսյան

Պատասխան՝ 0:

4.  Սովորողը նախ պետք է նկատի, որ  շրջանը   բաժանված է 13 հավասար մասի, որից  2-ը դեղին է։   Ստացվում  է, որ շրջանագծի   [image: image2.png]wn



մասը դեղին է։  Ուրեմն, որպեսզի պարզենք, թե    շրջանի որ մասը   դեղին չէ՝  [image: image4.png]



2-րդ տարբերակ

Սովորողը նախ պետք է նկատի, որ  շրջանը   բաժանված է 13 հավասար մասի։ Դրանից հետո  հաշվի, թե այդ մասերից   քանիսը դեղին չէ։  Սովորողը   կտեսնի, որ 13 մասից 11-ը  դեղին չէ, ուրեմն շրջանի   [image: image6.png]


 մասը դեղին չէ։
Գրետա Բակունց

Անի Միրզոյան

Պատասխան՝ 11/13

5.  Ընկերների ընդհանուր գումարից հանենք մյուսի ավել գումարը՝ 1240-120=1120:
Ապա ստացվածը բաժանենք երկու հավասար մասերի, որպեսզի հասկանանք ինչքան գումար կունենային, եթե չլիներ այդ 120 դրամը՝ 1120/2=560 դրամ:

Ստացված գումարին, եթե ավելացնենք 120 դրամը, կստացվի մյուս ընկերոջ շատ գումարը՝ 560+120=680 դրամ:

Զարինե Փանյան
Լուսինե Ներսեսյան 

Պատասխան՝ 560, 680:
6. Ուղղանկյան փոքր կողմը կազմում է մեծ կողմի  3/5 մասը[image: image8.png]


 Քանի, որ ուղղանկյան պարագիծը 80սմ է, հետևաբար այդ երկու կողմերի գումարը հավասար  կլինի 40սմ: Նկարից երևում է որ 40 սմ-ը   կազմված  է 8 հավասար մասից:  

[image: image1.png]wn




Մեկ մասի երկարությունը համասար կլինի 40:8 = 5սմ : Եվ հետևաբար ուղղանկյան կողմերը համապատասխանաբար հավասար կլինեն  5*3  = 15սմ  և  5*5 = 25սմ :    Եվ մակերեսը կարող ենք հաշվել ուղղանկյան լայնությունը բազմապատկելով երկարությամբ՝ [image: image10.png]S =25%15= 375



 սմ   քառակուսի:

Թաթուլ Շահնազարյան

Անի Միրզոյան

Պատասխան՝ 375:
7. Եռանիշ թվի թվանշանների արտադրյալը կլինի 4, եթե թվանշանները լինեն 1,2,2 կամ 1,1,4։ Այս թվանշաններով կոմբինացիանները կլինեն՝ 122, 221, 212, 114, 411, 141։  
Զարինե Փանյան

Նախ պարզենք ,որ թվանշանների արտադրյալի դեպքում է  հնարավոր ստանալ  4:

4=1*2*2   4=1*1*4 
Կազմեք հնարավոր եռանիշ թվերի աղյուսակը.

Ընդհանուր  6 տարբերակ
Սյուզի Հակոբյան

Պատասխան՝ 6:
8. Քանի որ 3-ի տարիքների գումարը ներկա պահին 41 է, ապա 5 տարի առաջ (նրանցից յուրաքանչյուրը ներկայից 5 տարով փոքր էր)
5*3=15

41-15=26

Գրետա Բակունց

Մենուա Հարությունյան

Պատասխան՝ 26:

9. Դասարանում 23 սովորողներից յոթը ունի երեքական կամ քիչ կոնֆետներ, հետևաբար դասարանում 23 - 7 = 16 սովորող ունի երեքից ավելի կոնֆետ:
Լուսինե Ներսեսյան

Անի Միրզոյան

Պատասխան՝ 16:

10.  Կենտ մնացորդների քանակը 1007 է: Ամենափոքր կենտ  մնացորդը 1-ն է, հետո գալիս է 3, 5, 7, ...1007*2-1: Վերջին կենտ մնացորդը կլինի 2013-ը: Հետևաբար մեր քանորդը կարող է լինել 2014 կամ 2015:

Անի Միրզոյան
Սյուզի Հակոբյան 
Պատասխան՝ 2014 կամ 2015
